ONS 3 – SDS3

Nei de winst op Warkum 2 is de druk fan de sprekwurdlike tsjettel. Noflik. 

Dit betsjut net dat we der no mei de sprekwurdlike pet nei smiten gean. 

De wedstryd tsjin ONS ha we dan ek serieus benadere en nei fruchtber oerlis binne we mei in degelik strydplan de steppe (wat foar fjild 3 troch gean moast) op rûn.





Sjoerd





Remco

Bauke



Jentsje 

Jeroen

Andrew


Sjoerd R.

Peter





Ralph




Willem / Pieter

Bote

Stefan

ONS hat it imago dat it altyd fuotbalje wol, krektlyk as dat SDS faaks sjoen wurdt as klup dy’t de mouwen opstrûpt. 

Dit wie ek no wer it gefal, mar der kaam by dat wy dat ek noch ris mei goed fuotbal kombinearre koenen. 

Sawol yn de 1e as de 2e helte waard der betiden prachtich fuotbal spile, wat resultearre yn in 1 – 3 oerwinning. Goals wienen der fan Ralph (mei de holle!), Sjoerd R. En Andrew. 

Kompliminten binne der foar de hiele ploech, op nei de lêste wedstryd, kommende sneon tsjin Bolswardia. 

Groetnis, Sjoerd.



SDS3 op wei nei liifsbehâld….?

Foarrige wike moasten we tsjin de kampioen; de Sweltsjes út Koudum. 

Nei’t we de 1e helte wûnen mei 2 – 1, ferlearen we de 2e mei 1 – 5…..in grut ferskil hear ik jim tinken en dat is ek sa. 

Yn de oanrin nei de (alwer) krusiale wedstryd tsjin CVVO ha wy ús foaral fêst holden oan de 1e fan de sakrekt beskreaune 2…….





Sjoerd





Remco

Sybren



Jeroen


Ronny

Jentsje


Mark / Sjoerd R.

Stefan




Willem / Ralph

Andrew

Pytrik

Krekt as ús hienen de mannen fan CVVO betocht om fanôf it begjin der ‘op te klappen ‘. 

Der waard striden foar eltse meter. Dat hie ta gefolch dat it fuotbal net altyd like moai, mar al spannend wie. 

Nei san 20 minuten waard de ynfloed fan it waar sichtber, de gang gong der wat út en byld fan de wedstryd neigde sa no en dan nei ‘ zomeravondvoetbal ‘. Yn de 1e helte foel der dan fjirder ek net in soad te genietsjen foar de neutrale taskôger. 

Nei de te bleaun it lang sa troch gean, oant in kertier foar de ein, doe’t wy it tempo langsum mar seker op skroeve koenen. De Lemsters waarden sichtber wurger en wienen klear foar de sprekwurdelike slacht. 

Mei troch goed keeperswurk en in fizier dat net hielendal skerp stie, duorre it lang foar’t we de befrijende goal meitsje koenen. 

It wie yn de 89e minút dat Mark dan einliks de 1 – 0 yn it netsje pielde en 3 wichtige punten feilich stelde. 

Mei noch 3 wedstriden te gean, ha we 7 punten foarsprong op de ûnderste 2 ploegen. Dit binne de plakken dy’t degradaasje ta gefolch ha. 

Kommende sneon nei Warkum 2. Forza SDS3, de beuk der yn!

Groetnis, Sjoerd

SDS 3 - Oeverzwaluwen 2       2-6
Wa't twintich minuten foar de ein fuort gien wie, wie letter ferrast oer de útslach. It stie 2-1 mar it waard 2-6.  Der stiene twa Postma's yn it fjild, der skoarde ien en dat wie Eeltsje net. It oare doelpunt wie fan Peter.
En..... der wie noch in tikkieterugBaukedoelpunt.

Heeg 2 - SDS 3
Nei alle rein fan de ôfrûne wike wie it fjild aardich oantaast, plaskes yn de goal en in protte drek. Persoanlik ha ik dêr net safolle muoite mei, mar foar in oantal fan ús like dat al in probleem te wêzen. De earste helte wie min fan ús kant. 
It wie tefolle ‘reaktyf’ fuotbal sa’t Hiddink dat dan neamt. Heech bepaalde it tempo (en dat lei absolut net Heech), wy hobbelden der wat efteroan. Der waard bytiden mear enerzjy stoppe yn it agearen tsjin de skiedsrjochter (‘ ik bepaal hjir de wedstryd’), dan yn it fuotbaljen sels. Dat is fansels gjin goeie saak. 
Mei ‘kunst en vliegwerk’ hellen we de rêst.
Nei de te en in goed petear, kaam der in oar SDS3 op it fjild. De mouwen waarden opstroopt en de beuk gong der yn. Dit yn kombinaasje mei de kwaliteiten dy’t  seker oanwêzich wienen, liede ta in oanfallend SDS, sadat de Hegemers no efter ús oan drave moasten yn stee fan oarsom. 
Om’t wy de kânsen net ôfmakken (mei troch goed keeperswurk fan harren goalie, dy’t al wat in rare trui oan hie) bleaun it lang 0 – 0. 
Oant de skiedsrjochter ynienen wol in hiele lading drek yn de eagen hie, doe’t 2 mannen fan Heech fan ut in  suvere bûtenspul  sitewaasje op ús goal ôfkamen. Geert (ús grins foar in diel fan de wedstryd) hie de flagge sa heech as er rikke koe, mar de man yn it giel woe it net sjen.
En sa makke Heech de winnende goal. De ferbjustering wie grut, sels it publyk dy’t it hyl goed sjen koe, wist net wat it seach.....
We ha no 5 punten foarsprong op de nûmer lêst; CVVO. De Lemsters komme noch by ús op besite. 
Der wachtsje ús 4 finales, wêrfan kommende sneon de earste tsjin de Sweltsjes fan Koudum.
Groetnis, Sjoerd.

SDS 3 - Leeuwarder Zwaluwen 3     1-2
It siet SDS 3 net mei. It like derop dat SDS dizze wedstryd winne soe, mar alles gie oars. De Ljouwerters makken de 1-0 nei in handsbal. Nei de 1-1 fan Peter krige SDS grutte kansen op de 2-1, mar de bal woe der mar net yn. Peter krige net in pingel en de Sweltsjes makken yn it lêst sels noch de 2-1. Swier balen dus.

SDS3 – YVC 2

YVC, yn de hinnewedstryd ha we dêr in punt pakt, as eins twa ferlern want we stienen 2 – 0 foar en it waard úteinlik 2 – 2. Mar dat wie foar it winterskoft, doe wie alles noch oars............

Lieder Jan (hjoed de dei mei de koarte ei) stjoerde de folgjende keardels it haadfjild fan sportpark ‘ De Skoalleseize’ op:





Sjoerd





Remco

Bauke



Sybren



Jeroen

Andrew


Sjoerd R. / Hjalmar

Ralph





Willem / Peter

Jentsje

Geert

Stefan

We gongen skerp fan start, dat wol sizze, der waard daliks druk setten en dat hie in protte balbesit ta gefolch. YVC koe hjir ynearsten neat tsjin oer sette. 

It wie Peter dy’t nei san 5 minuten de 1 – 0 makke, wêrnei’t we de wedstryd daliks yn it slot smite kinnen hienen, want YVC bleaun like sleau as earst. Doe’t dat net barde en de Dryltsers wekker waarden ûntstie der in mear spannende as goede wedstryd. 

In protte balferlies oan beide kanten hie ta gefolch dat it spul hinne en wer gong en der eins net echt ‘lijn’ yn ús spul kaam. 

Yn de rêst ha we de koppen byinoar stutsen en in oantal saken feroare ( Geert foar Sjoerd R. Wêr troch Bauke ferhuze nei de midden) en ek kwa ôfspraken oer de fuotbalwize de puntsjes nochris op de I setten. 

Dat wie werom te sjen, want oan kânsen foar ús wie der absolut gjin gebrek mear, we hienen de oerhân. Mar salang as de beslissing dan net falt, bliuwt de tsjinstanner yn de wedstryd. 

Krekt foar de ein naam de druk foar ús goal grutte foarmen oan, 3 korners efterinoar wie it gefolch. By de lêste joech (de alwer prima liedende skiedsrjochter) Friso oan dat it de lêste fan de wedstryd wie en dat kaam ús net min út!

Alwer 3 punten yn de bûse, hearlik!

Wêr’t we de ôfrûne seizoenen de punten faaks foar de winter hellen, dogge we dat no dernei. 

SDS3 is op wei nei in plakje boppe oan de middenmoat en dat is fansels in goeie saak.

Kommende sneon ynhelje tsjin de Ljouwerter Sweltsjes, thús om 12.15, be there, or be square.........

Groetnis, Sjoerd.



De Jouwer 2 – SDS3

In saneamde ‘6 punten wedstriid’ yn de kelder fan de 3e klasse. 

Jan drukte ús foar de tiid op it hert om mei in ynset sa grut as dy fan Stefan te fuotbaljen, hjir falt wat fan te sizzen. It wie allinnich spitich dat hy der nei in heal oere al of moast, nei’t er sels oanjoun hie dat it net woe…..wat him úteinlik ek wer te priizjen falt.





Sjoerd





Remco

Bauke



Sybren



Jeroen

Eeltsje


Sjoerd R. / Pieter


Stefan




Willem / Sytse

Ralph

Andrew

In typyske degradaasje wedstriid, de spanning stie der op en dat wie of te sjen oan it fuotbal. It wie (foaral yn de earste helte) net om oan te sjen. 

Nei de wiksel en it ruiljen fan posysje tusken Pieter en Sytse kaam der mear balâns en krigen we wat mear grip op de tsjinstanner. Wat net foarkomme koe dat we foar rest op in 1-0 efterstân kamen.

Nei in donderspeech fan Jan moast it yn de 2e helte heve. 

En dat barde. It fuotbal wie noch altyd net bêst, mar de ynset grut.

It ferhaal fan de goals is ûndertusken bekind; in wrâldgoal fan Pieter, in tûke goal fan Sytse en in befrijende goal fan Andrew brochten de einstân fan 1 – 3 op it formulier. 

Hearlik, wat is fuotbal dan moai. Mei syn allen de skouders der ûnder, dan kinne je in hiel ein komme, dat is wat dizze wedstryd ús wer sjen litten hat.

De balâns nei it winterskoft is mei 9 punten út 4 wedstriden goed te nimmen, no de hasses der by hâlde en op nei sneon, want dan komt YVC 2 op besite. 12.15 op de Skoalleseize.

Groetnis, Sjoerd

SDS3 – VVI 2





Remco P.





Remco  

Arjen



Jentsje


Jeroen

Hjalmar

Sjoerd R. / Bauke

Eeltsje




       Peter / Ralph

Bote

Gerlof

Sjoerd

Dizze kear de nr. 3. op besite. De hinne -  wedstryd wie in drama en dat wie de werom -  wedstryd ek. Dêr sil ik mar net oer útwreidzje. 

Eins makket it ek net safolle ut, sjoen de sitewaasjes oangeande de fam. Hoekstra. 

Ek fanôf dit plak sterkte tawinske ut namme fan SDS3.

Kommende sneon in streekrjocht degradaasje duel op’e Jouwer. Hjir hinget in protte, sa net alles fan of. Kinne we oantoane dat we yn dizze klasse thús hearre, as moatte we takomme jier wer op besite by (mei alle respekt); Poldervogels 32, Allstars 6 en Schapendonk 4?

Forza SDS!!!

Groetnis, Sjoerd. 


SDS3 op wei nei boppe !(?)  21/2/2009
Nei de ferrassende(?) winstparty tsjin NOK (nr.2 op de ranglist) yn de 1e wedstryd nei de winterstop, kaam ôfrûne sneon de nr.4, ONS op besite.





Harm – Jan





Remco

Sybren



Jentsje



Jeroen

Andrew


Gerrit / Sjoerd R.

Eeltsje





Pieter / Peter

Arjen

Stefan

Sjoerd

De ynstelling wêrmei’t je as ploech in wedstryd yn gean, hat grutte ynfloed op it ferrin dêrfan. 

It opwaarmjen is hjir yn in wichtige faktor. Wylst by ús mei in sekere konsintraasje de oefeningen ôfwurke waarden, wienen de mannen fan ONS wat oan it pielen. 

Dit krige syn gerak. Binnen fiif minuten lei de 1 – 0 der yn troch Peter en hie hy ek de 2 – 0 op syn (rjochter) foet. Mar om’t er dizze neffens eigen sizzen allinne brûkt om op te rinnen slagge dit net. 

It begjin fan de wedstryd wie dúdlik foar ús en neist boppesteande sitewaasjes, binne we ticht by in gruttere foarsprong west, foar dat ONS de saken wat better op de rit krige. Dit resultearre yn in oantal kânsen foar de Snitsers, mar se wisten dizze (mei troch in prima keepende Harm – Jan) yn earsten net ôf te meitsjen. 

Mar nei in lyts heal oere krigen sy in korner, wêr troch ús net goed op antisipearre waard en sa wie de lykmakker in feit.

Hjirnei ûntstie der in boeiend fuotbalgefjocht, wêryn’t  bynammen Peter net te hâlden wie.

Dat dy bliken doe’t in ferdigener him ‘mei hurde hân’ ôfstoppe en in reade kaart fertsjinne.

Yn it twadde bedriuw koe it yn earsten noch alle kanten op, mar rillegau stie der in redelik feilige 3 – 1 (Peter en in prachtige goal fan Pieter) op it skoareboerd.

En it hie samar in gruttere marzje wêze kinnen, as we de kânsen benut hienen. 

ONS wie dus noch altyd net definityf ferslein en sa bleaun it oant op it lêst ta gefaarlik. 

Hielendal doe’t se út in strafskop op 3 – 2 kamen.

Mar dêr is it by bleaun en sa hat SDS3 no 6 punten út 2 wedstriden. 

Soe it kwartsje dan einliks de goede kant op falle?

Groetnis, Sjoerd.

3 kear skore en toch ‘mar’ ien punt.

Wat: 

Bolswardia 2 – SDS3

Wêr:    
It Oordje, Boalsert

Tiid:     
12.15 oere
Nei 2 frije sneonen, mochten we dan einliks wer ris opdrave en wol tsjin Bolswardia. 

De folgjende mannen ha dit mei in protte ynset dien:




Remco




Gerrit

Sjoerd


Jentsje



Geert

Pieter


Jeroen / Eeltsje

Ronny




Willem / Ralph

Peter

Pytrik

Arjen

It wie in wedstryd mei in protte gesichten, sawol letterlik as figuerlik.

Gesicht op ûnwaar:
Nei in gelykweardich begjin, ferlearen in oantal minsken harren posysje wat út it each, mei as gefolch dat we allegearre efter de feiten oan runen.

It ‘wachtsjen’ wie dan ek op immen dy’t dit rjocht sette koe, as de tsjingoal. It waard it lêste. 1-0.

Jantje lacht:
Foardiel fan in goal is, dat je de organisaasje wer even delsette kinne en dat is wat der barde. Mei as resultaat dat we de Boalserters suver wat ûnder druk setten. Dit liede ta de prachtige lykmakker fan Pieter, dy’t mei in ‘bekeken’ skot it net wist te finen.

1-1.

Jantje huilt:
Nei in wolfertsjinne bakje tee, krigen we nei san 10 minuten in frije traap op de râne fan de 16 tsjin. Dizze waard keurich yn de fierste hoeke lein en sa stienen we dus wer efter. 

2-1.

Gesicht fan bliid nei ferbaasd, nei boas en úteinlik nei fertwiveling:
Opjaan stie hjoed net yn ús wurdboek en dus gongen we wer op syk nei de lykmakker. 

Der waard hurd wurke om by harren goal te kommen, wêr;t it úteinlik Jeroen wie dy’t de 2-2 oantekenje liet. 

We kamen sels op 2 – 3 nei in korner dy’t troch de hân fan in tsjinstanner yn de goal belâne, teminsten dat is hoe’t ik tink dat it gongen is. Der wie ynienen in protte konsternaasje en de skieds rûn nei de stip en liet Bolswardia ôftraapje. 

Soe it dan no einliks wer ris safier wêze, trije punten?

Helaas pindakaas. De 3 – 3 waard makke nei in oertreding fan in Boalserter (hy naam de bal mei de hân mei). 

De skieds waard hjir meardere kearen op attint makke troch in oantal spilers fan SDS3 en dat wie him tefolle. De 3 – 3 bleaun stean……

Nei de wedstryd hat de skiedsrjochter nochris sein dat er ûnderweis wie nei de grinsrjochter, mar him betocht doe’t er net sa fatsoenlik benadere waard......


Luctor et emergo
Wat:
CVVO 3 – SDS3

Wêr: 
Lemmer

Tiid: 
14.30




Stefan




Jeroen

Geert


Jentsje


Sjoerd

Eeltsje


Andrew / Sjoerd R.
Ralph




Willem / Gerlof

Pytrik

Hendrik

Pieter

It wie ôfrûne sneon in swarte dei yn de skiednis fan SDS3.

Alles wat der op it fjild mis gean kin, gong mis.

In bal oerspylje kin dreech wêze en in duel oangean, lit stean winne, falt hielendal net mei…… 

Kollektyf falen, as binne we ‘gewoan’ net goed genôch foar dizze klasse? Ik doar it net lûd op te sizzen, mar wol my der ek absolut net by dellizze!

Nije wike wer in sneon.

Forza SDS3!!!

Groetnis, Sjoerd.

p.s. De útslach wie 4-1 (kopbal fan Ralph, ‘dat dan weer wel…’)



Wedstryd: 
Oeverzwaluwen 2 – SDS3  (1-11-2008)

Lokaasje: 
de Sândobbbe

Tiid: 

13.30 oere



Stefan




Jeroen

Sjoerd


Sybren



Jentsje

Pieter


Sjoerd R./Andrew

Gerlof-Jan




Willem / Ralph

Gerlof

Geert

Jan

Nei in wat ûnwennich begjin (Stefan wie de iennige dy’t foarrige wike op itselde plak stie), pakten we it goed op. Troch de linies ticht byelkoar te hâlden, makken we it de Sweltsjes lestich om harren kombinaasjespul te spyljen. 

En dat wie ek it foarneamste doel dat we ús foar de wedstryd stelt hienen; it fjild lyts hâlde om gjin romte fuort te jaan. 

San 10 minuten foar rêst gie it dan toch mis. In skot dat yn earste ynstânsje knap keart waard troch Stefan, koe yn de kluts troch in Koudumer efter de line prutst wurde. 

Nei rêst (mei Geert foar Jentsje en Gerlof foar Pieter) pakten we de tried wer op en wienen we yn it earste kertier in oantal kear ticht by de op dat momint tige fertsjinne lykmakker. Mar as dy dan net falt en de 2-0 al, troch in pynlik misferstân by ús, dan is dat in grutte tsjinslach. 

Hjirnei wie it bêste der by ús wol ôf en waard it úteinlik ek noch 3–0.

Efterôf kin je sizze dat we (wer) net it lok oan ús side hienen, al moatte je dat ek sels bewurkstelligje. 

Ik tink dat we de Sweltsjes oan't op in bepaalde hichte aardich party joun ha, mar dat wie dizze middei noch net genôch. Mar ja, sy steane dan ek net foar net boppe oan de ranglist. 

Kop omheech hâlde, nije wike wer in kâns!

Forza SDS3!!!

Groetnis, Sjoerd.

SDS3 kopke ûnder tsjin Heech 2

Lokaasje: 
de Skoalleseize

Wedstryd: 
SDS3 – Heech 2

Tiid: 

12.15 

Nei de goede wedstryd tsjin YVC, gongen we mei in soad fertrouwen it fjild op foar de konfrontaasje mei Heech 2. 

De ‘selecao’ seach der hjoed sa út: 




Stefan




Bauke

Geert


Sjoerd R.

Jeroen

Eeltsje


Jan / Gerrit

Ralph




Pieter / Andrew

Steffen

Jentsje

Sjoerd

Net tsjinsteande alle goede foarnimmens die al gau bliken dat dit net de middei fan SDS3 wurde soe. It siet (op syn minst sein) net mei. 

Dat in oantal taskôgers nei de wedstryd apart fan elkoar seit dat it ús oan erfaring ûntbrekt, dan is dat in ‘understatement’.  Ek wurket it net yn ús foardiel dat we net mei elkoar traine kinne, mar dat is altyd al sa west. 

Oan de oare kant leit hjir de útdaging foar ús om as ploech, mei syn allen de skouders der ûnder te setten en nea op te jaan. En dat is dan ek wat wy fan doel binne. 

Kommende sneon tsjin Oeverzwaluwen 2, ien fan de koprinners. We ha it ôfrûne kalinderjier in oantal kearen tsjin harren spile en binne altyd mei in grutte útslach (yn ús neidiel) fan it fjild ôf kaam. Sneon dus de kâns om hjir wat oan te dwaan. 

Forza SDS3

Owh ja, de útslach fan sneon wie 0-3, mar dat is foar de statistiken.  

Groetnis, Sjoerd.




In better SDS3 begjint by dysels!
Lokaasje: 
Drylts

Wedstryd: 
YVC 2 – SDS3

Tiid: 

12.30 oere
Doe’t we foarrige wike mei 0-3 it skip yn gienen tsjin de Jouwer 2, sei harren grinsrjochter dat er wol wat mear striid fan SDS went wie. En hy sloech de spiker op syn sprekwurdelike hasses. 

Dat wie wat der (útsein de earste kompetysjewedstryd tsjin Warkum 2) oan ûntbruts.




Stefan




Bauke

Geert


Jeroen


Ronny

Sjoerd


Jan / Gerrit

Ralph




Pieter / Jildert

Gerlof – Jan

Gerlof

Pytrik

It foarneamste doel wie hjoed dan ek om mei ús allen de striid oan te gean. 

Mouwen omheech en it boarst foarút, bliksem!

En dat is wat der barde, fanôf it earste fluitsje fan de skerpe skiedsrjochter Theo Faber (groetnis oan Douwe Durk) sieten we der boppe op.

Dizze ynset resultearre daliks yn better fuotbal as de ôfrûne wiken. We ha de bal faker yn de ploech hâlde kinnen dan alle wedstriden hjir foar byelkoar.

Nei in doelpuntleaze mar spannende earste helte kaam der in twadde mei in protte spektakel. 

Sa makke Pieter (Kammie) mei in prachtige frije traap de 0 – 1, kamen we tsjin 10 man mei 

2 – 1 efter en koenen we yn de persoan fan Jildert de 2 – 2 meitsje. 

Nei ôfrin wie der fansels earst de teloarstelling om’t we sa hurd wurke hienen en de oerwinning ús ‘troch de hannen glipt wie’, mar al mei al kinne we grutsk wêze op dizze prestaasje. 

Elkenien hat sjen litten wol degelik de striid oan gean te kinnen en dan folget it goede fuotbal fansels. 

Spitich is dat we troch ‘interlandverplichtingen’ dit takomme wike net daliks in ferfolch jaan kinne. 

25 Oktober; 12.15 oere SDS3 – Heech 2.

Groetnis, Sjoerd.



SDS3 hâldt iepen hûs.

Lokaasje:
Jiskenhuzen

Wedstryd:
VVI 2 – SDS3

Tiid: 

13.30 oere
‘Op in prachtige lokaasje (op’e romte, net te fier fan de winkel en it kafee) stie sneon in gigantysk grut hûs te keap. De folgjende makelaars brochten it oan de man: 




Jan





Jeroen

Geert



Jentsje



Sybren

Eeltsje



Gerrit



Ralph


Andrew


Pieter



Jildert

Ferfangers: 

Gearard

Gerlof – Jan

Bauke

It hier siet goed, it sin wie best, de belangstellenden krigen in waarm wolkom.

Om 13.30 kamen der mar leafst alve tagelyk en dus moast der wat gebeure.

Yn earste ynstânsje ferrûn dit net sa goed, in oantal fan ús stienen de gasten noch wolris wat yn it paad, mar nei in heal oere wie it lek boppe wetter en krige elkenien rom baan!

Binnen it kertier wienen der 3 minsken dy’t fiergeande belangstelling toanden.

Doe ha we earst mar even in bakje tee naam.

Nei it skoft hienen we noch 3 kertier om de dei goed ôf te sluten. En dat ha we dien. Utsein Gearard en Gerrit, dy’t mienden dat se 2 klanten der út smite moasten. 

Fjirders wie it in bêste middei mei in útslach fan 6 mooglike keapers tsjin 2 dy’t ôf heakke binne om de priis.....’

Groetnis, Sjoerd.



Lykspul foar SDS3.....

Lokaasje: 


Wedstryd: 
Ljouwerter Sweltsjes 3 – SDS3

Tiid:

14.30

Dizze wike waarden wy as lieders foar it earst dit seizoen konfrontearre mei in ‘oerskot’ oan spilers. Dan moatte je beslissingen meitsje dy’t net foar elkenien like moai binne. 

Sa koe Ids earst net balje, mar wie er gelokkich sa sportyf om toch op te draven doe’t bliken die dat Anco siik ôfbelje moast. Bedankt.

Op dizze prachtige neisimmer middei kaam SDS3 mei de folgjende opstelling it haadfjild fan de Ljouwerter Sweltsjes op:




Bote




Remco 

Geert


Jeroen


Ronny

Ralph


Jan / Gerrit

Stefan




Gearard / Pieter

Wiksels:

Sjoerd R.

Ids

Jentsje

Dat ‘simpel’ fuotbalje dreech is, witte alle fuotballers. De bal yn de ploech hâlde troch dat ding fan A nei B te spyljen falt net altyd mei. 

‘ Wêr fuotballe wurd, wurde flaters makke’. As dat bard wylst der 5 man ‘foar de bal stean’ dan moat dat efternei wer goed makke wurde. 

Dat is ien fan de ferhalen fan dizze middei. Net dat der ferskrikkelik min balle waard, by flagen sels aardich, mar de finesses ûntbrieken. 

Toch kamen we op in 0 – 2 foarsprong troch in sterke aksje fan Ralph en in prachtige goal (lobke mei bûtenkantsje lofts) fan Stefan. 

Krekt foar rêst ferlearen we de bal op it middenfjild op in momint dat it ús min út kaam (sjoch de 3e rigel fan dizze alinea) en waard it 1 – 2.

Yn de twadde helte (mei Ids foar Gearard, Jentsje foar Jan en Sjoerd R. Foar Ralph) hienen de Ljouwerters it ‘bettere’ fan it spul en kamen se op 2 – 2. En dêrmei wie de einstân berikt. 

Nei de tiid in twaslachtich gefoel, der hie mear yn sitten, mar sjoen de wedstryd is it in terjochte útslach.

Op nei nije wike, de thúswedstriid tsjin NOK 2 om 12.15 oere, wês wolkom!

Groetnis, Sjoerd.






Winne op syn ‘Dútsk’ fielt goed! 
Lokaasje: 
de Skoalleseize, Easterein

Wedstryd: 
SDS3 – Warkum 2

Tiid:

12.15

Stel dy foar: 

Freedtejûn, in oere as 22.00 yn ‘Eetcafe De Witte Herbergh’, te Warkum. 

In oantal spilers fan Warkum 2 en 3 sitte mei in gerêst hert oan in bierke, se litte harren ljocht skine oer de earste kompetysjewedstryd fan it 2e tsjin SDS3.

‘ It mei gjin probleem foar jimme wêze, wy ha se ôfrûne sneon mei 6 – 0 oprôle, it wie in makkie, der waard ús neat yn’ e wei lein, we krigen de kânsen op in presintearblêdsje oanrikt en hoechden allinne noch mar de bal tsjin de touwen te skoppen.’
‘ En hast heard wat se tsjin de Sweltsjes dien ha? Ek al it skip yn, mei 6 – 1 mar leafst, hast gelyk, it mei gjin probleem wêze, bierke mannen?’

De opstelling: 





Bote





Jeroen

Geert



Jentsje


Ronny

Sjoerd R.


Jan / Pieter

Ralph





Gearard / Gerrit

Wiksels: 

Gerlof – Jan

Steffen

Ids

Nei wikseljend sukses (om mar ris in klisjee fan stâl te heljen) yn de bekerwedstriden, wie it hjoed dan echt mienens; it begjin fan de kompetysje seizoen 2008 – 2009.

DE kâns om sjen te litten dat we absolut net fan plan binne om foar Jan mei de koarte efternamme mei te dwaan yn dizze 3e klasse C wer yn we it opnimme tsjin in protte 2e alvetallen. 

Dat elkenien dêr fan oertsjûge is, waard fanôf de ôftraap, ûnder lieding fan skiedsrjochter Friso Albada fuort dúdlik. Duels waarden oangien en faaks wûn en dat is wêr’t it mei begjint!

Beide ploegen doarden te fuotbaljen, dat wol sizze dat troch it baltsje ‘gean’ te litten, socht waard nei de iepening. 

De earste dy’t hjir it bêste gebrûk fan makke wie (hoe kin it ek oars) de kluptopskoarder fan it foarrige seizoen; Gearard. Hy makke nei san 20 minuten de 1 – 0. 

Oan de oare kant wie it ek in oantal kearen gefaarlik, mar dan wie der altyd Bote dy’t rêding brocht. Hy hat him troch syn optreden fan hjoed as in goede kandidaat foar de iepen lizzende fakatuere fan keeper fan SDS3 sjen litten.

Yn de twadde helte (mei Gerlof – Jan foar Ralph en letter Steffen foar Geert en Ids foar Pieter), koenen we it goede spul fan foar de tee aardich trochsette, al like it as waard Warkum wat sterker, ek al krigen se minder kânsen as yn de earste 45 min. Toch koenen se op 1- 1 komme, Bote wie kânsleas by in fan rjochting feroare skot. 

Dit hie ‘ alles by elkoar op telt’ eins ek wol in terjochte útslach west, mar dêr tocht Gearard oars oer, hy makke (op oanjaan fan Sjoerd R.) yn de lêste minút de winnende!

Kompliminten foar de striid dy’t levere is, in goed begjin is it heale wurk (om mar mei in klisjee ôf te sluten).

Groetnis, Sjoerd.


Warkum3.nl hat in noflike middei  tsjin SDS3

Lokaasje: 
de Rolpeal, Warkum

Wedstryd: 
Warkum 3 – SDS3

Tiid:

14.30

De tredde bekerwedstriid, mei foar de tredde kear in oare opstelling as de foargeande kearen.

Mar dat heart der by, foaral yn dizze tiid fan it jier, as in grut oantal leden fan SDS noch in soad oare saken by de ein hat. En as der dan ek noch in oantal blessures by komme, dan wurdt it lestich. Toch ha we mei help fan in oantal gast – spilers wer alve man it fjild ynstjoere kinnen.

‘The Chosen Ones’: 





Jan





Auke (Buck=back!)

Steffen



Arjen



Jelte

Willem


Sjoerd R. / Andrew

Rudy





Gearard / Gerlof – Jan

Wiksel: 

Ivo

Tsja, hoe sil ik it ris sizze............it wie eins net om oer nei hûs te skriuwen, dat is gjin ferwyt, mar in konstatearring.

Sa as de oanhef fan dit ferhaaltsje al seit, ha wy de mannen fan Workum in prachtige middei kado dien. Elkenien wit dat fuotbal net as it Sinteklaas – feest bedoelt is, mar dat wienen wy ‘ferjitten’. De tsjinstanner krige alle romte en as se de bal net hienen, dan krigen se die wol fan ús. Dan kin it net oars as dat se de ferpakking der om wei helje en dat ha se mar leafst 6 kear dien.

Utslach: 6 – 0.

Fannewike mar even flink ‘uithuilen’, traine en dan nije wike mei it ‘mes tusken de tosken’ oantrede tsjin Workum 2. 

Forza SDS3!!!

Groetnis, Sjoerd. 



Ien sweltsje makket noch gjin simmer foar SDS3

Lokaasje: 
Koudum

Wedstryd:
Oeverzwaluwen 2– SDS3

Tiid:

20.00 oere (as wie it no 19.00?)

Ôfrûne woansdei moasten we foar de 2e bekerwedstriid dit seizoen nei Koudum.

Yn foargeande jierren hie al bliken dien dat wy it altyd dreech ha yn ‘de Sândobbe’ en dat soe dizze wedstryd net oars wêze.

De earste alve: 





Sjoerd







Jan

Andrew


Sybren


Arjen

Hjalmar


Pieter / Gerrit

Gerlof-Jan





Gearard / Gerlof

Wiksels:

Anco

Sjoerd R. 

Ronny

Nei in opwaarmrûntsje fan rom in oere gong de wedstryd ûnder perfekte omstannichheden (moai waar en sa) los.

Oan beide kanten waard der prima fuotballe, al hienen wy it efteryn sa no en dan even dreech mei harren spitsen dy’t ‘oates en toates’ in oare kant op draafden. 

Net tsjinsteande boppesteande wienen it net de gasthearen dy’t de kânsen krigen, mar wy. Troch faaks prachtige kombinaasjes op it middenfjild kamen we gauris yn de buert fan harren goal. It wie Gerrit dy’t úteinlik  de trekker oerhelle en de 0-1 oantekenje liet. 

‘ Everything under controle’, sa fuotbalden we de earste trije kertier fjirder fol. 

Spitich wie it dat de Sweltsjes dit moaie gefoel wer ferprutse moasten troch in kloaterige frije traap dy’t dus de 1-1 betsjutte.

Oer de twadde helte kinne we koart wêze.

# It spultsje fan de earste helte wienen we nei san 20 minuten kwyt en doe wie it de tsjinstanner dy’t bepaalde en ús in oantal hoeken fan it fjild sjen liet.

# De 6-1 útslach nei 90 * 60 sekonden liket mâl en is it ek, mar sa as al earder oanjûn kaam dizze skoare yn it lêste diel fan de wedstryd pas ta stân. Dit hâld yn dat se kwa trainingsoerkes even wat fjirder binne as wy. Hjir leit in moaie taak foar ús allegearre!

Groetnis, Sjoerd

SDS3 set goed út ein.

Lokaasje: 
Starum.

Wedstryd:
QVC 2 – SDS3

Tiid:

20.00 oere
Nei ien training stie juster de 1e bekerwedstriid fan it seizoen op it program. 

De kampioen fan foarich seizoen (QVC 2), tsjin in SDS3 wêr’t noch al wat routine ferdwûn is nei it fertrek fan de routiniers Hylkema, Bervoets, Deinum en Wijnia.

Troch fakânsjes, wurk en blessures wienen we noch net kompleet, mar koene we mei help fan Dennis, Pieter en Sybren toch san 14 man op it wedstriidformulier skriuwe.

De opstelling:





Sjoerd





Jeroen

Steffen



Sybren



Arjen

Dennis



Jan / Jentsje


Ronny









Gearard / Pieter

Wiksels:

Andrew, Gerlof – Jan, Gerlof

Mei in ‘straffe’ wyn yn de rêch (yn Starum waait it altyd hurd) kamen we goed út de startblokken.

It wie krekt as hienen we de hiele simmer troch traint en alle wiken in wedstryd spile, duels waarden wûn en kombinaasjes runen flot.

Nei san 20 minuten wie it Pieter dy’t mei in hearlike stekbal Ronny foar de keeper sette, wêrnei’t hy de earste goal fan dit seizoen meitsje koe.

Yn de twadde helte (mei Andrew foar Steffen, Gerlof  - Jan foar Arjen en Gerlof foar Gearard) feroare der, net tsjinsteande de wiksels yn de opstelling, net in soad.

We hienen de wedstriid ûnder kontrôle en kamen sa no en dan gefaarlik ticht yn de buert fan harren goal. Nei in kertier wie it Andrew dy’t de 0-2 op it boerd sette nei in pass fan Gerlof.

0-2 tsjin QVC 2, in prachtich gesicht op it ferljochte skoareboerd by it fallen fan de jûn yn Starum. Mar it soe noch better wurde, want nei’t Gerlof ûnrjochtmjittich ôfstoppe waard yn ‘de 16’ mocht Jan fan 11 meter oanlizze. 

Mei noch in lytse tsien minuten op de klok oan Jan de kâns om de wedstriid yn it slot te goaien. Utsein Andrew, hie net ien fan ús sjoen dat hy de tonge al op de skuon hingjen hie. It wie dan ek hy dy’t de ‘rebound’ efter de keeper skeat, nei’t dy earst it skotsje fan Jan keard hie. 

0 – 3, in moai resultaat!

Opfallend: 

# Jeroen kaam yn de 1e helte ûngelokkich telâne, it skynt dat syn skouder út de kom wie, want doe’t Jan him in ‘skouderklopke’ joech, sprong er der wer yn. Hy hat de wedstriid útspile.

# J.S. te E. stiet alwer(!) yn it Clarence – sluier klassemint.

Groetnis, Sjoerd.

